ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ և ԵՎՐՈՊԱԿԱՆ ՆԵՐԴՐՈՒՄԱՅԻՆ ԲԱՆԿԻ ՄԻՋԵՎ «ԵՐԵՎԱՆԻ ԷՆԵՐԳԱԱՐԴՅՈՒՆԱՎԵՏՈՒԹՅԱՆ ԵՐԿՐՈՐԴ ԾՐԱԳԻՐ» ՆԵՐԴՐՈՒՄԱՅԻՆ ԴՐԱՄԱՇՆՈՐՀԱՅԻՆ ՀԱՄԱՁԱՅՆԱԳՐԻ ՍՏՈՐԱԳՐՄԱՆ ԱՌԱՋԱՐԿՈՒԹՅԱՆԸ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ ֆինանսների նախարարություն
	01.11.2024թ.

	
	№ 04/5-2/23397-2024

	«Հայաստանի Հանրապետության և Եվրոպական ներդրումային բանկի միջև «Երևանի էներգաարդյունավետության երկրորդ ծրագիր» ներդրումային դրամաշնորհային համաձայնագրի նախագծով Հայաստանի Հանրապետության համար ֆինանսական պարտավորություններ նախատեսող դրույթներ առկա չեն:
	Ընդունվել է ի գիտություն:

	2. ՀՀ արդարադատության նախարարություն
	14.03.2024թ.

	
	№ //9647-2024

	Նախագիծը, թեև չի պարունակում օրենքի փոփոխություն կամ նոր օրենքի ընդունում նախատեսող նորմեր, սակայն Նախագծում առկա են Հայաստանի Հանրապետության օրենսդրությանը հակասող դրույթներ։
Նախագծի 7.6 հոդվածի (e) կետի (v) ենթակետով սահմանվում է, որ դրամաշնորհային գումարները չեն հատկացվի, քանի դեռ Բանկը չի ստացել Արդարադատության նախարարության կողմից տրված իրավական եզրակացությունը, որը հաստատում է Լյուքսեմբուրգի օրենքների կիրառումը որպես hամաձայնագրի պատշաճ օրենք և դրամաշնորհի շահառուի վավերական ներկայացումը արբիտրաժ՝ ՄԱԿ-ի Միջազգային առևտրային իրավունքի հանձնաժողովի (UNCITRAL) արբիտրաժային կանոնների համաձայն: Սույն դրույթը հակասում է «Միջազգային պայմանագրերի մասին» օրենքի 16-րդ հոդվածի 3-րդ մասին, համաձայն որի՝ Արդարադատության նախարարությունը տրամադրում է վարկային կամ դրամաշնորհային միջազգային պայմանագրի ուժի մեջ մտնելու համար անհրաժեշտ ներպետական ընթացակարգերի կատարումը հավաստող իրավաբանական եզրակացություն, եթե նման պահանջ սահմանված է պայմանագրով։ Այսպիսով, Արդարադատության նախարարությունը իրավասու չէ տրամադրել Նախագծի 7.6 հոդվածի (e) կետի (v) ենթակետով պահանջվող եզրակացությունը։ 
Ելնելով վերոգրյալից՝ Նախագիծը ենթակա է վավերացման ՀՀ Սահմանադրության 116-րդ հոդվածի 1-ին մասի 5-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 5-րդ կետերով, իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Համաձայնագիրը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:
Միաժամանակ տեղեկացնում եմ, որ Նախագծի շրջանակներում անձնական տվյալների փոխանցումը պետք է իրականացվի «Անձնական տվյալների պաշտպանության մասին» օրենքի 27-րդ հոդվածի պահանջներին համապատասխան:
Միաժամանակ հայտնում եմ, որ Նախագծի 32-րդ հոդվածում առկա է վրիպակ։ Նշված հոդվածը սահմանում է, որ Համաձայնագիրը ուժի մեջ է մտնում այն օրվանից, երբ Բանկը գրավոր հաստատում է, որ (i) ստացել է Համաձայնագրի 7.5-րդ հոդվածով պահանջվող ապացույցները և (ii) Ներդրումների մասին համաձայնագիրը և համապատասխան փոփոխությունը ստորագրվել և ուժի մեջ են մտել: Միևնույն ժամանակ Նախագծի 7.5 հոդվածը սահմանում է դրամաշնորհի գումարները արտարժույթի փոխարկելու կարգը։

	


Ընդունվել է ի գիտություն:
ԵՆԲ-ի հետ բանակցությունների ընթացքում անդարադարձ է կատարվել նաև նշյալ հարցին՝ ՀՀ արդարադատության նախարարության ներկայացուցիչների 
մասնակցությամբ: ՀՀ արդարադատության նախարարությունը համաձայնագրի ստորագրումից հետո՝ ուժի մեջ մտնելու ընթացակարգերի փուլում մեկ անգամ ևս կդիտարկի նշյալ խնդիրը:



Ընդունվել է ի գիտություն:


Ընդունվել է, նախագծում կատարվել է համապատասխան շտկում:




	3. ՀՀ արտաքին գործերի նախարարություն
	17.02.2023թ.

	
	№ 1111/8364-23

	Հայաստանի Հանրապետության, Երևանի քաղաքապետարանի և Եվրոպական ներդրումային բանկի միջև «Երևանի էներգաարդյունավետության երկրորդ ծրագիր» ներդրումային դրամաշնորհային համաձայնագրի նախագծի ընդհանուր նպատակն է՝ Երևան քաղաքի մի շարք շինություններում, մասնավորապես՝ 38 հասարակական շինություններում, 6 բուժհաստատություններում և 32 մանկապարտեզներում, նվազեցնել էներգիայի օգտագործումը, ինչպես նաև աջակցել էներգաարդյունավետությանը և վերականգնվող էներգիայի զարգացմանը:
Ծրագիրը ֆինանսավորման համար ներգրավվելու են հետևյալ ֆինանսական միջոցները՝ 25 մլն. եվրոյի չափով վարկ՝ Եվրոպական ներդրումային բանկից, 10.1 մլն .և հավելյալ 900 հազար եվրոյի չափով դրամաշնորհային միջոցներ՝ Եվրոպական միության հարևանության ներդրումային գործիքից և 2 մլն. եվրո՝ Երևանի քաղաքապետարանից:
Ելնելով վերոգրյալից և առաջնորդվելով «Միջազգային պայմանագրերի մասին» օրենքի 5-րդ հոդվածի դրույթներով՝ ՀՀ արտաքին գործերի նախարարությունը նպատակահարմար է գտնում Հայաստանի Հանրապետության, Երևանի քաղաքապետարանի և Եվրոպական ներդրումային բանկի միջև «Երևանի էներգաարդյունավետության երկրորդ ծրագիր» ներդրումային դրամաշնորհային համաձայնագրի ստորագրումը։ 
Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:		
	









Ընդունվել է ի գիտություն:











 


	4. ՀՀ ՏԿԵՆ,
Պետական գույքի կառավարման կոմիտե
	11.03.2024թ.

	
	№ ՀՎ/27.1/7756-2024

	Նախագծի վերաբերյալ Տարածքային կառավարման և ենթակառուցվածքների նախարարությունն առարկություններ և առաջարկություններ չունի։
«Հայաստանի Հանրապետության ու Եվրոպական ներդրումային բանկի միջև նախատեսվող «Երևանի էներգաարդյունավետության երկրորդ ծրագիր» ներդրումային դրամաշնորհային համաձայնագրի լրամշակված նախագծով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։ 
	


Ընդունվել է ի գիտություն:

	5. Երևանի քաղաքապետարան
	11.03.2024թ.

	
	№ 03.1/42221-24

	 Հայաստանի Հանրապետության և Եվրոպական ներդրումային բանկի միջև նախատեսվող «Երևանի էներգաարդյունավետության երկրորդ ծրագիր» ներդրումային դրամաշնորհային համաձայնագրի լրամշակված նախագծի վերաբերյալ՝ առարկություններ և առաջարկություններ չկան:
	Ընդունվել է ի գիտություն:

